Փետրվարի ֆլեշմոբի խնդիրների լուծումներ

Երրորդ մակարդակ

1. 2, 4, 5 և 7 թվանշաններից յուրաքանչյուրը մեկ անգամ օգտագործելով՝ Ժիրայրը կազմեց ամենափոքր քառանիշ թիվը, որը բաժանվում է և՛ 3-ի, և՛ 4-ի։ Ո՞րն է այդ թիվը։
Որպեսզի մեր թիվը բաժանվի 3-ի, պետք է թվի թվանշանների գումարը բաժանվի 3-ի: 2 + 4 + 5 + 7 = 18 : Այսինքն, ինչ թիվ էլ կազմենք մեր թվանշաններով, այն կբաժանվի 3- ի:  Մնում է գտնենք, թե որն է այդ թվանշաններով կազմված այն ամենափոքր քառանիշ թիվը, որը կբաժանվի 4-ի:  Որպեսզի թիվը բաժանվի 4-ի, անհրաժեշտ է և բավարար  այն, կա′մ վերջանա 00; 04; 08-ով, կա′մ էլ 4-ի վրա բաժանվի վերջին երկու թվանշաններով կազմված երկնիշ թիվը:

Մեր օրինակի համար վերջին երկու թվանշանները կարող են լինել  կամ  24 , կամ  52 , կամ  72   Արդյունքում մեր թվանշաններով գրված և 4- ի վրա բաժանվող թվերը կլինեն  ՝  5724 , 7524 , 4752 , 7452 , 4572 , 5472 : Որոնցից էլ կընտրենք ամենափոքրը՝ 4572 :

Թաթուլ Շահնազարյան
                                                                                                        Պատասխան՝   4572: 

2. 36 սպիտակ և 48 կապույտ մանուշակներից ամենաշատը քանի՞ միանման ծաղկեփունջ կարող են պատրաստել գարնանամուտը շնորհավորելու համար, ընդ որում, բոլոր ծաղիկները պետք է օգտագործվեն։ 

Որպեսզի որոշենք, թե 2 տեսակ ծաղիկներից ամենաշատը քանի միանման ծաղկեփունջ կարող ենք պատրաստել, պետք է գտնենք նշված թվերի՝ 36-ի և 48-ի ամենամեծ ընդհանուր բաժանարարը, որն է 12-ը: Հետևաբար ամենաշատը կարող ենք պատրաստել 12 միանման ծաղկեփունջ:

Ելենա Օհանյան

Լուսինե Ներսեսյան

Պատասխան` 12:

3. Ալենը մաքրում է բակը 20 րոպեում, իսկ Նարեկը՝ 30: Քանի՞ րոպեում նրանք միասին կմաքրեն ամբողջ բակը, եթե աշխատեն նախկին արագությամբ։ 

Ալենը 1 րոպեյում կատարում է աշխատանքի 1/20 մասը, իսկ Նարեկը `1/30: Պարզ է որ միասին կկատարեն 1/20+1/30=1/12: Հետևաբար ամբողջ աշխատանքը կկատարեն միասին  12 րոպեում:

Արմինե Սաֆարյան

Արշակ Մարտիրոսյան

Խնդրում կարևոր չէ բակի մակերեսը, այն միայն կազդի բակը մաքրելու արագության վրա: Համարենք, որ բակի մակերես 60 քառակուսի մետր է: Ալենը մեկ րոպեում մարքում է 3 քառակուսի մետր: Նարեկը մեկ րոպեում մաքրում է 2  քառակուսի մետր: Նրանք միասին մեկ րոպեում կմաքրեն 5 քառակուսի մետր: Հետևաբար ամբողջ բակը երկուսով միասին կմաքրեն 12 րոպեում:

Գևորգ Հակոբյան

Պատասխան`12: 
4. Մրցույթի երեք մասնակիցները կատարել էին հետևյալ կանխատեսումները. Մանե՝ «Ես կլինեմ առաջինը, իսկ Լիանան՝ նախավերջինը»: Յանա՝ «Ես կլինեմ առաջինը, իսկ Լիանան՝ նախավերջինը»: Լիանա՝ «Ես կլինեմ առաջինը, իսկ Մանեն՝ վերջինը»: Մրցույթից հետո պարզվեց, որ նրանց բոլոր կանխատեսումներից երեքն էին ճիշտ: Ո՞ր տեղը գրավեց նրանցից յուրաքանչյուրը: 

Սովորողների հետ նախ կգրենք մրցույթին մասնակցողների անունները և կանխատեսումները

Ստանում ենք, որ Մանեն երկու անգամ լինում է 3-րդ տեղ, Լիանան երկու անգամ 2-րդ տեղ: Ստանում ենք, որ Յանան գրավում է I տեղ, Լիանան II տեղ, Մանեն III:

Սմբատ Պետրոսյան

Սովորողների հետ խնդիրը կլուծենք աղյուսակի միջոցով։

	Մանե 1-ին
	Լիանա 2-րդ (նախավերջին)

	Յանա 1-ին
	Լիանա 2-րդ (նախավերջին)

	Լիանա  1-ին
	Մանե  3-րդ (վերջին)


1) դեպք․
Եթե  Մանեն 1-ին է, ապա ստացվում է  3 ճիշտ  պնդում՝ 

Մանե 1-ին, Լիանա 2-րդ(նախավերջին), Լիանա 2-րդ(նախավերջին)։

Քանի որ խնդրում   նշվում է, որ  նրանց բոլոր կանխատեսումներից երեքն էին ճիշտ, ապա  այս դեպքը բավարարում է խնդրի պայմանին։

2) դեպք․
Եթե  Յանա  1-ին է, ապա ստացվում է  4 ճիշտ  պնդում՝ 

Յանա 1-ին, Լիանա 2-րդ(նախավերջին), Լիանա 2-րդ(նախավերջին),           Մանե 3-րդ(վերջին)։

[image: image34.png]aw

e





Քանի որ խնդրում նշվում է, որ  նրանց բոլոր կանխատեսումներից երեքն էին ճիշտ, ապա  այս դեպքը   չի  բավարարում  խնդրի պայմանին։ 
3) դեպք․
Եթե  Լիանա   1-ին է, ապա ստացվում է  2 ճիշտ  պնդում՝ 

Լիանա   1-ին, Մանե 3-րդ (վերջին):

Քանի որ խնդրում նշվում է, որ  նրանց բոլոր կանխատեսումներից երեքն էին ճիշտ, ապա  այս դեպքը չի  բավարարում  խնդրի պայմանին։


Այսպիսով՝  խնդրին բավարարում է միայն 1-ին դեպքը՝ 
Մանե 1-ին,  Լիանա 2-րդ(նախավերջին), Յանա 3-րդ(վերջին)։
Գրետա Բակունց

Պատասխան` Մանե, Լիաննա, Յանա:

5. Չորս խնձորներն ու մեկ տանձը կշռում են այնքան, որքան 17 սալորները։ Տանձը մեկ խնձորի ու 7 սալորների չափ է կշռում։ Քանի՞ սալոր կհամակշռի մեկ տանձին։ 

Եթե նժարավոր կշեռքի մի նժարին դնենք 4 խնձորը և տանձը, իսկ մյուսին` 17 սալորը, կշեռքի նժարները հավասարակշռված կլինեն

Կարող ենք տանձը ուտել և նրա փոխարեն ձախ նժարին ավելացնել մեկ խնձոր և 7 սալոր: Դրանից նժարների հավասարառությունը չի փոխվի:

Հիմա ամեն նժարից յոթական սալոր ուտենք: Նորից նժարների հավասարակշռությունը կպահպանվի:

Ստացանք, որ հինգ խնձորը հավասարակշռում են 10 սալորի: Այստեղից եզրակացնում ենք, որ մեկ խնձորը կհավասարակշռի 2 սալորի: Խնդրի պայմանի համաձայն տանձը կշռում էր խնձորի և 7 սալորի չափ: Միացնելով մեր եզրակացությունը և խնդրի պայմանը կգտնենք, որ տանձը կհամակշռի 9 սալորի:

Գևորգ Հակոբյան

Պատասխան` 9:

6. Երկնիշ թվից ջնջեցին տասնավորը և ստացան սկզբնական թվից 21 անգամ փոքր թիվ։ Քանի՞ այդպիսի երկնիշ թիվ կա։ 

Նախ կվերհիշենք, թե ինչ էր նշանակում թվի բազմապատիկ։ Օրինակների օգնությամբ կգտնենք մի քանի թվի բազմապատիներ, ապա կանցնենք մեր խնդիրին։ Կգտենք 21թվի բոլոր երկնիշ պատկները՝ 21, 42, 63, 84։ Այժմ ստուգենք արդյոք այս թվերը բավարարում են խնդիրի պահանջին։ 

21 երկնիշ թվից ջնջենք տասնավորը, կստանանք 1-ը, որը սկզբնական թվից 21 անգամ փոքր թիվ։ 

42 երկնիշ թվից ջնջենք տասնավորը, կստանանք 2-ը, որը սկզբնական թվից 21 անգամ փոքր թիվ։ 

63 երկնիշ թվից ջնջենք տասնավորը, կստանանք 3-ը, որը սկզբնական թվից 21 անգամ փոքր թիվ։ 

84 երկնիշ թվից ջնջենք տասնավորը, կստանանք 4-ը, որը սկզբնական թվից 21 անգամ փոքր թիվ։ 

Անի Միրզոյան

Նշանակենք երկնիշ թիվը [image: image2.png]


 , եթե տասնավորը ջնջենք կմնա b

Ունենք [image: image4.png]


=10a+b, իսկ քանի որ 21 անգամ փոքր թիվ կստանանք տասնավորը ջնջելուց, ապա կունենանք նաև՝ [image: image6.png]


=21b, որտեղից էլ կստանանք 10a+b=21b, ձևափոխություններից հետո կստանանք՝ 10a=20 b,      a=2b, վերջինս հուշում է, որ բավարարող 4 տարբերակ կա՝ 21,42,63,84:

Արշակ Մարտիրոսյան
Պատասխան՝  4:
7. Վահեն, Արենը և Դավիթը 3 օրում ուտում են 3 կիլոգրամ շոկոլադ։ Քանի՞ կիլոգրամ շոկոլադ կուտեն տղաները 6 օրում, եթե նրանց միանան իրենց նման քաղցրակեր ևս 3 ընկերներ։ 

Սովորողների հետ այս խնդիրը կլուծենք համեմատության մեթոդով․
Քանի որ  3 ընկեր  3 օրում ուտում են 3 կիլոգրամ շոկոլադ, ապա

այդ 3 ընկերը  6 օրում կուտեն 3*2=6 կիլոգրամ շոկոլադ։
Եթե 3 տղաներին միանան իրենց նման քաղցրակեր ևս 3 ընկերներ, ապա կդառնան 6 ընկեր, ուստի 6  ընկեր    6 օրում կուտեն 6*2=12 կիլոգրամ շոկոլադ։

Գրետա Բակունց

Զարինե Փանյան

Պատասխան` 12:

8. Քնարիկն իր դրամի կեսը ծախսեց, հետո՝ մնացածի 2/3 մասը, որից հետո նրա մոտ մնաց 150 դրամ։ Քնարիկն ինչքա՞ն փող ուներ։ 

Եթե ունեցած փողի 2/3 մասը ծախսես, կմնա 1/3 մասը: Կարող ենք պնդել, որ Քնարիկի ունեցած փողի կեսի 1/3 մասը 150 դրամ է: Հետևաբար նրա ունեցած փողի կեսը կլինի 450 դրամ, իսկ ունեցած ամբողջ փողը` 900 դրամ:

Հասմիկ Իսրայելյան

Պատասխան` 900 դրամ: 

9. Եռանկյուն ABC-ի AD և BE կիսորդները հատվում են F կետում։ FDE և DEF անկյունները համապատասխանաբար 24 և 18 աստիճան են։ Հաշվի՛ր С անկյունը։
<FDE + <DEF  = <BFD 

<BFD = [image: image8.png]24°



 + [image: image10.png]18°



 = [image: image12.png]42°




<BAF + <AFB = <BFD => <A + <B = 2<BFD = [image: image14.png]84°




  <A + <B + <C = [image: image16.png]180°




<C = [image: image18.png]180°



- [image: image20.png]84°



 =  [image: image22.png]96°




Մենուա Հարությունյան

[image: image23.png]< FDE = 24° < DEF = 18° - < EFD = 180° —24° — 18° = 138°




Օգտվելով այն հատկությունից, որ հակադիր անկյունները իրար հավասար են 

[image: image24.png]< EFD =< AFB = 138°




Դիտարկենք եռանկյուն AFB-ն։ Քանի որ եռանկյան ներքին անկյունների գումարը [image: image26.png]180°



 է ուստի․
[image: image27.png]< FAB+< ABF+< AFB = 180°




[image: image28.png]< FAB+< ABF + 138° = 180°




[image: image29.png]< FAB+< ABF = 42°




Քանի որ AD-ն և BE-ն ABC եռանկյան կիսորդներն էին, ուստի

Անի Միրզոյան

Պատասխան` 960:

10. Եռամարտի մրցումների վազքի փուլում Գագիկը ամբողջ ճանապարհը վազեց նույն արագությամբ: Սուրենը տարածության առաջին կեսը վազեց Գագիկից երկու անգամ արագ, բայց հոգնեց և մյուս կեսը վազեց Գագիկից երկու անգամ դանդաղ: Տղաներից ո՞վ շուտ հասավ վերջնագծին:

Ենթադրենք Գագիկը ամբողջ ճանապարհը անցել է v արագությամբ, իսկ Սուրենը ճանապարհի առաջին կեսը անցել է 2v, քանի որ անցել է Գագիկից 2 անգամ արագ, իսկ երկրորդ կեսը v/2, քանի որ անցել է Գագիկից 2 անգամ դանդաղ: 

[image: image41.png]


Ճանապարհը նշանակենք S-ով:

Գագիկի ամբողջ ճանապարհը անցած ժամանակը կլինի S/v:

Իսկ Սուրենինը` S/2:2v=S/4v, S/2:v/2=S/v:    S/4v+S/v=5S/4v:

Եթե համեմատենք մեր ստացած  ժամանակները ապա S/v ավելի փոքր թիվ է քան 5S/4v:

Հետևաբար Գագիկը ավելի քիչ ժամանակում է անցել, քան Սուրենը:

Արմինե Սաֆարյան

Տարբերակ առաջին
Երբ Սուրենը անցավ ճանապարհի կեսը, Գագիկը այդ ընթացքում  անցավ ճանապարհի  1/4  մասը: Երբ Սուրենը անցնի մնացած ճանապարհի ևս կեսը, ապա նրանք կհանդիպեն այդ կետում ՝անցնելով  ամբողջ ճանապարհի 3/4 մասը: Քանի որ այդ պահին  Սուրենի արագությունը Գագիկից երկու անգամ ավելի դանդաղ էր, ապա վերջնագծին ավելի շուտ կհասնի Գագիկը:

Տարբերակ` երկրորդ

Ամբողջ ճանապարհը նշանակենք S

Գագիկը վազել է նույն արագությամբ՝ S=S/2+S/2=vt1+vt1=2vt1
Սուրենը՝ S/2- վազել է Գագիկից  երկու անգամ արագ՝ 2v արագությամբ, իսկ մյուս կեսը՝ v/2 արագությամբ՝

Գագիկ՝ S=2vt1
Սուրեն՝ S=S/2+S/2=2vt1 +  v/2t2
vt1+vt1=2vt1+0,5vt2
2t1=2t1+0,5t2
Այսինքն՝ Գագիկն ավելի  շուտ կհասնի վերջնագծին:

Սյուզի Հակոբյան

Նայեք երկրորդ մակարդակի 7-րդ խնդրի լուծումը:

Գևորգ Հալոբյան

Պատասխան՝ Գագիկ:

A





B





C





D





E





F

